FUNDARGERÐ
10. fundur aðalstjórnar
Staður/tími:Tíbrá miðvikudaginn 3. október 2007 kl. 19:30.
Mætt: Þórir, Bergur, Ragnhildur, Örn, Helgi, Hermann, Brynja og Hallur. 
Sally, Anna og Þórdís boðuðu forföll. Sigrún og Björgvin mættu ekki.
1.
Stefnumótun
Þórir greindi frá því að ákveðið væri að halda stefnumótunarfund miðvikudaginn 14. nóvember í sal FSu kl. 20:00. Sama fyrirtæki og stendur að stefnumótunarvinnu fyrir sveitarfélagið mun stýra fundinum. Forsvarsmenn verkefnisins hafa átt fundi með knattspyrnudeild og handknattleiksdeild. Stefnt er að mjög breiðri þátttöku alls staðar úr félaginu. Er því beint til deilda að boða sem flesta og að í þeirra hópi mæti fulltrúar úr stjórnun og ráðum, þjálfara, foreldra, eldri iðkenda, eldri stjórnarmanna o.fl.
2.
Samstarf körfuknattleiksdeildar og íþróttafélags FSu
Þórir sagði frá því að Bragi hefði mætt á fund framkvæmdastjónar og skýrt hvernig sam-starfið væri hugsað. Einnig var lögð fram fundargerð framkvæmdastjórnar frá síðasta fundi. Þrátt fyrir þessar upplýsingar sagði Þórir að ýmis atriði varðandi samstarfið væru ekki nógu skýr og nefndi hann í því sambandi:
- Stjórn deildarinnar virðist frekar lítil.

- Framkvæmdastjóri FSu væri í aðalhlutverki hjá deildinni.

- Samstarf er sagt um yngri flokkana sem engir eru hjá FSu.

- Hvernig eru fjármálaleg tengsl skilgreind?

- Engir samningar hafa verið gerðir um samstarfið eða þjálfun.

Eftir nokkrar umræður var ákveðið að fela framkvæmdastjórn að kalla saman stjórn deildarinnar og fara betur yfir þessi mál.

3.
Bréf frá Ragnheiði Thorlacius
Formaður lagði fram bréf frá Ragnheiði Thorlacius þar sem hún gagnrýnir auglýsingu á herrakvöldi knattspyrnudeildar. Aðalstjórn þakkar Ragnheiði ábendinguna og tekur undir innihald bréfsins. Jafnframt hvetur hún alla aðila innan félagsins til að vanda til auglýs-inga eða annarra kynninga í nafni félagsins. 
4.
Samningar við sveitarfélagið
Þórir sagði frá fundi sem framkvæmdastjórn átti með meirihluta bæjarstjórnar. Þar voru áherslur félagsins lagðar fram og útskýrðar. Fram kom hjá formanni að dregist gæti fram í febrúar/mars 2008 að ganga endanlega frá samningi og héldist það m.a. í hendur við svefnumótunarvinnu sveitarfélagsins í þessum málaflokki. Fram kom hjá fundarmönnum að stefnumótunarvinna félagsins gæti stutt vel við stefnu og áherslur félagsins í samn-ingamálunum. 
Fram kom að tímarammi samningavinnunnar þyrfti að koma betur fram hvað sveitar-félagið varðar. Framkvæmdastjóri mun hafa samband við bæjarstjóra.

Þá kom fram að framkvæmdastjórn leggur til að knattspyrnudeild verði falin rekstur íþróttavallarins í eitt ár ef það rúmast innan ramma nýs þjónustusamnings.
Brynja benti á að bæta þyrfti samskiptaleiðir félagsins og sveitarfélagsins t.d. varðandi styrki o.fl.

5. 
Önnur mál

- Úthlutun barna- og unglingastyrks. Deildum gefinn frestur til 1. desember að skila inn réttu félagatali. Deildir voru jafnframt beðnar að leiðrétta félagatal sín eins og hægt er.
- Bókhaldsmál. Framkvæmdastjóri skýrði frá því að bókhaldsskil væru almennt í góðu lagi. Unglingaráð handknattleiksdeildar og 2. flokks ráð í knattspyrnu hefðu þó engu skilað til bókhaldsstofu á þessu ári. Voru formenn viðkomandi deilda beðnir að taka það mál fyrir.
- Íþróttahús Sunnulækjarskóla. Fram kom að fyrirhugað er að taka nýja íþróttahúsið í notkun 1. febrúar 2008. Brynja sagði að ekki væri víst að fimleikadeild flytti sig fyrr en 15. mars þegar gryfjur væru komnar.
- Fundir fram undan. 
Stofnfundur taekwondódeildar verður fimmtudaginn 7. nóvember.
Aðalfundur knattspyrnudeildar verður þriðjudaginn 13. nóvember

Stefnumótunarfundur verður miðvikudaginn 14. nóvember kl. 20:00.

- Unglingaráð knattspyrnudeildar. Rædd var beiðni unglingaráðsins um að fá að hafa sér kennitölu. Aðalstjórn sér því ekkert til fyrirstöðu, en bendir á að rétt sé að taka málið fyrir hjá stjórn knattspyrnudeilar.
- Fimleikamót. Brynja greindi frá því að til stæði að halda 300 krakka Íslandsmót á Selfossi eftir ca. 2 vikur.
Fundi slitið kl. 21:00.


Fundarritari: ÖG
